
GOUVÈNÈ CUOMO ANONSE RE-OUVÈTI KONPAYI CHOKOLA MADELAINE YON ANE APRE 

DEVASTASYON GWO TANPÈT SANDY  

 

Yon Biznis Familyal ki genyen 65-ane ap selebre yon nouvo depa avèk yon gran re-ouvèti epi yo re-

anboche 120 anplwaye  

 

Gouvènè Andrew M. Cuomo te anonse jodia ke konpayi Chokola  Madelaine, yon manifakti prive 

chokola sezonye ak chak jou, ofisyèlman te relouvri faktori 200,000-pye kare nan Rockaways apre ke li te 

sibi pèt konsiderab nan pasaj gwo tanpèt Sandy preske yon lane desa. Konpayi an estime pèt total yo 

depase $50 milyon nan enstalasyon li yo, enfrastrikti ak ekipman ki koze pa vag tanpèt la, sa ki te fòse l 

pou fèmen pòt li yo. Madelaine, ki te anboche plis pase 315 anplwaye atan plen anvan tanpèt la, te 

depanse depi lè sa plis pase $ 10 milyon nan netwayaj ak reparasyon ki te nesesè anvan nenpòt 

pwodiksyon te ka rekòmanse. Konpayi an te re-anboche 120 anplwaye epi li genyen kat nan 14 liy 

pwodiksyon yo ki retounen ap fonksyone.   

 

“Anpil biznis lokal tankou Konpayi Chokola Madelaine te sibi pèt terib apre pasaj gwo tanpèt Sandy,” 

Gouvènè Cuomo te deklare. “Madelaine, yon konpayi ki gen anpil siksè ki te anplwaye plizyè santèn 

Newyòkè epi ki te genyen preske $40 milyon nan lavant, te oblije sispann fonksyonman l nan Rockaways 

apre tanpèt la. Men jodia, preske yon lane apre,  Madelaine ak lòt moun ap selebre nouvo depa sa 

pandan y ap kontinye sou chemen rekouvreman. Eta New York fyè pou asiste  Madelaine, epi Mwen 

felisite yo nan relouvri pòt yo pou anplwaye ak kliyan yo. Detèminasyon konpayi an pandan tanpèt la 

demontre sa nou ka akonpli ak simonte lè n ap travay ansanm nan sipòte kominote nou yo.” 

 

Anons re-ouvèti a te fèt maten an pa Jorge Farber, PDG Konpayi Chokola Madelaine. Gran re-ouvèti a te 

rasanble anplwaye yo ak yon etalaj kliyan, founisè, bankye ak ofisyèl ki eli yo.  

 

“Nou kontan pou nou pataje moman espesyal sa avèk tout moun ki te kanpe avèk konpayi chokola 

Madelaine depi kòmansman vwayaj difisil sa a,” te deklare Farber. “Jodi a se yon temwayaj de sipò 

enkondisyonèl ke nou te resevwa de ekip devwe nou an ak kominote a. Nou trè fyè de yo epi nou 

kontan paske nou retounen.” 

 

Madelaine, ki se pi gwo anplwayè nan Rockaways, ap kontinye rekonstwi epi li sou wout redresman. Nan 

peryòd siksè l, Madelaine te pwodui 20 milyon liv chokola pa ane. Konpayi an espere retounen nan tout 

kapasite l epi re-anplwaye travayè li yo nan pwochen 12 mwa k ap vini yo. Nan sipò pwojè restorasyon 

sa a, Empire State Devlopment ap bay $6.9 milyon nan kredi taks pou kenbe 317 djòb.   

 

“Relouvèti Konpayi Chokola Madelaine, jis yon lane apre gwo tanpèt devastatè Sandy, se yon temwayaj 

fòs ak detèminasyon de konpayi familyal sa ak devouman li a rasin li New York,” te deklare Prezidan, 

PDG & Komisè Empire State Devlopment Kenneth Adams. “Depi lè tanpèt la te fini, nou te gen rankont 

avèk biznis ki afekte yo pou jwenn fason nou ka ede yo reprann epi avèk asistans nou,  Madelaine pral 

retounen trè pwochènman pou l anboche 315 anplwaye. Anons jodia se yon gwo nouvèl pou 

Rockaways, fanmi Madelaine ak anplwaye yo, ak plizyè milyon moun ozalantou glòb la ki renmen 

pwodui bon gou yo a.” 

 

Pwojè redresman Madelaine te egalman deziyen kòm yon pwojè priyorite 2013 pa Konsèy Devlopman 

Ekonomik Rejyonal Vil New York ak aliyen avèk plan stratejik pou sipòte ti biznis yo ak sipòte endistri 

estratejik yo, tankou manifakti.  

 

Depite Gregory W. Meeks te deklare, “Kòm Rockaway ap rekonstri li enpòtan pou ti biznis yo rekòmanse 

fonksyone, kreye travay, ak restore dirabilite nan kominote a. Mwen kontan paske mwen te sipòte youn 

nan pi gwo anplwayè nan Rockaways, Konpayi Chokola Madelaine nan efò yo pou kenbe prè Small Biznis 

Administration (SBA) ansanm avèk lòt rekonpans finansye. Mwen aplodi Gouvènè Cuomo paske li akòde 

Chokola Madelaine $6.7 milyon nan kredi taks ak sipò kontinyèl li pou asire ke Eta New York nan 

patenarya aktiv nan rekonstriksyon Rockaways.” 

 

Senatè Joseph P. Addabbo, Jr. te deklare, “Mwen ini avèk elektè Rockaway yo paske mwen kontan pou 

m wè izin chokola Madelaine pwodui plizyè milye liv fèy chokola ankò, atan pou sezon fèt Nwèl-Aksyon 

degras- Fèt-dè-mò. Peryòd pou relouvri ak re-anplwaye preske a mwatye mendèv orijinal li nan oktòb te 

esansyèl Madelaine ak kominote a.  Grasa sibvansyon National Grid, defans pou ofisyèl ki eli yo, biwo 

gouvènè a  ak Fon Devlopman Empire State, pi gwo anplwayè Rockaway finalman ap retounen pwodui 

kèk nan chokola ki pi rafine nan mond lan.” 

 

Asanble gason yo Phil Goldfeder te deklare, “Konpayi Chokola Madelaine se pa sèlman yon mèvèy, men 

se te youn nan pi gwo anplwayè ak sipòtè nan kominote nou an pandan plizyè deseni.  Tankou plizyè 

douzèn lòt biznis familyal, Konpayi Chokola Madelaine te gen difikilte pou l reprann li nan devastasyon ki 

te koze pa Sandy. Mwen vle remèsye Gouvènè Cuomo ak Depite Meeks paske yo te ede Chokola 

Madelaine nan wout redresman l. Re-ouvèti sa a voye yon mesaj fò bay kominote nou an ke nou pral 

kontinye rekonstri epi retounen pifò ak plis detèminasyon ke jamè.” 

 

Konsènan Konpayi Chokola Madelaine  

 

Etabli nan ane 1949  pa moun ki te siviv nan Olokos yo ak bofrè yo Henry Kaye ak Jack Gold, Konpayi Chokola 

Madelaine se yon twazyèm jenerasyon, biznis familyal k ap fonksyone. Lokalize nan Rockaway Beach, 

Madelaine te vin fè pati de lavi Ameriken—ak tradisyon—pandan preske 65 ane. Ou ka jwenn Chokola 

Madelaine nan tout mond lan, avèk pwodui ki kounye a disponib nan Mwayèn Oryan, Ewòp, ak Azi. 

